
Gorane Agirre / Bilbo
|
Euskal presoen eskubide-
en aldeko manifestazioa
isilpean egitekoa zen, bai-
na azkenean presoak
Euskal Herriratzearen
aldeko oihu ozena bihur-
tu zen. Etengabeko euri
zaparradek eta Bilboko
kaleetan pausorik eman
ezinak ez zuten aldarrika-
pena ilundu.

LIZARRA-GARAZIKO Akor-
dioko alderdi politikoek dei-
tutako manifestazioa arra-
tsaldeko 17:00etan abiatu
beharra zen Aita Donostia
plazatik, baina ordubete
lehenagotik jende ugari zego-
en inguruan, noiz hasiko
zain. Heltzen goiztiarreneta-
koak alderdi politikoetako
ordezkariak izan ziren, eta
Errekaldeko zubipean bildu
ziren, euri babesean. Elkar
agurtzeko aprobetxatu zuten
hasi aurretiko denbora tar-
tea.

Besteak beste, Pako Allen-
de Euskadi Buru Batzarreko
kidea ibilbide osoa bukatu
ezin izan zuen Jon Idigoras
HBko Mahai Nazionaleko
kidea agurtzen ikusi genuen,
edo Joseba Egibar EBBko
bozeramailea Lolo Rico
Madrilgo Foroko partaideare-
kin solasean.

Dena dela, politikariak
alderdiko kideen artean sen-
titu ziren erosoen. Herri
Batasunako Mahai Naziona-
leko kideak elkarrekin sola-
sean izan ziren bitartean,
Eusko Alkartasunako ia
familia osoa batera izan zen,
hala nola Inaxio Oliveri,
Sabin Intxaurraga, Juan
Carlos Goienetxea, Jasone
Irarragorri, Inmakulada
Boneta edota Carlos Garaiko-
etxea.

EAJko Batzorde Eragilea
ere ia bere osotasunean izan
zen; esate baterako, Joseba
Egibar, Jose Antonio Urbiola,
Inigo Urkullu, Jose Antonio
Rubalkaba eta Txomin
Aurrekoetxea bertan izan
ziren, Xabier Arzalluzen begi-
radapean. Atzokoan berriro
ere Arzalluz eta Garaikoetxea
bata bestearen ondoan ikus-
teko aukera izan zen, pan-
karta atzean izan bazen ere.

Aldi berean, IUtik ere ia
senitarteko guztiak bertaratu
ziren atzo Bilbora, Javier
Madrazo eta Antton Karrera-
rekin batera Madrildik etorri-

Euripeko oihua

Eguraldia lagun izan ez arren, pausorik eman ezinik izan ziren manifestariak Bilboko kaleetan

Milaka eta milaka manifestarien eztarriak oihu bakarrean batu ziren aterkien gainetik.

Aterkiak
eskuan
zeramatzatela,
eta pazientzia
handiz,
manifestariak
errepide eta
espaloien jabe egin
Ziren

tako Rosa Aguilar ere izan
baitzen, Madrilgo Kongre-
suan IUKko eledun egiten due-
na.

Familia guzti horien ingu-
ruan bildu ziren Batzarre,
Euskal Abertzaleen Batasu-
na edo Zutik-eko kideak,
gerora pankartan izango
zuten leku berean.

Zubiaren babesik gabe,
euripean batu ziren bigarren
pankarta eramango zuten
gizarte erakundeetako kide-
ak. Hauen artean interesa
bertan zeudenek ezik, ez
zegoenak sortu zuen, alegia,
Jose Elorrieta ELAKo idazka-
ria izan zen bilatuenetakoa.

Manifestazioaren buruak,
puntualitate ingelesarekin,
ibilbideari ekin zionean erre-
pidearen albo bietan batuta-
ko milaka eta milaka lagunak

Hasiera
batean isilean
egin behar zen
manifestazioa,
azkenean milaka
eta milaka
eztarriren oihu
ozen eta bakarra
bihurtu zen

bihurtu ziren protagonista
nagusienak. Aterkiak eskuan
eta pazientzia handiz, mani-
festariak berehala errepide

eta espaloien jabe egin ziren,
urrats bi segidan emateko
arazoak ere izanik. Ondorioz,
batek baino gehiagok alda-
meneko kalea hartu zuen
manifestazio paralelo bat sor-
tuz.

Bildutako jendetza han-
diak, ibilbidea halabeharrez
astiro egin beharrak, ia
denon ahotan izan zen «pre-
soekin egiten ari diren bide-
gabekeriak» eta Madrileko
Gobernuari entzunarazteko
grinak jada bero zegoen giroa
goritu zuen, eta isilean egite-
koa zen manifestazioa euskal
presoak etxeratzearen aldeko
euripeko oihu ozena bihurtu
zen.

